
Георгий КРАСНОВ, 
Ч а в а ш х а л а х писателе: 

«ҪӖНӖ ТЕ ПУЛТАРУЛЛӐ, 
ХАСТАР ТА ПУҪАРУЛЛӐ.. .» 

Георгий Васильевич Краснов пысӑках мар ҫавра сухаллӑ, кӗл 
тӗсӗ ҫапнӑ илемлӗ мӑйӑхлӑ, ҫитмӗлелле ҫывхаракан, сылтӑм 
ури хуҫӑлнӑ пирки туяпа васкамасӑр ҫӳрекен, ҫивӗч хура куҫлӑ, 
ҫирӗп кӗлеткеллӗ арҫын. Чӑваш Республикин халӑх писателе. 
Ӗҫлет-ха, Чӑваш патшалӑх университечӗн журналистика кафед-
рин профессоре вал, филологи наукисен кандидачӗ. Иртнӗ ӗмӗрӗн 
80-мӗш ҫулӗсен маптанхи тапхӑрӗнче вара «Тӑван Атӑл» жур-
напӑн тӗп редакторӗнче ёҫлеме тивнӗ унӑн. Унтанпа вӑхӑт сахал 
мар иртнӗ пулин те, ҫав ҫулсенче «Тӑван Атӑла» юратса вуланӑ 
ҫынсене, ҫавӑн чухне унта пичетленнӗ литература произведений-
ӗсене халӗ те кӑмӑлласа аса илекенсене курма пулать. 

Георгий Васильевича тӳрех тупма май килмерӗ, ҫулӗсене кура 
мар хастар этем иккен вӑл. Малтан, паплах, ӑна университетра 
тӗл пулас терӗмӗр. Кая юлтӑмӑр, пӗрремӗш курс студенчӗсемпе 
лекци ирттерсен вӑл факультетра кӑсал вӗренсе тухакансен уш-
кӑнӗпе квалификаци ӗҫне (диплом ӗоне) пысӑк пахалӑхпа мӗнле 
ҫырмапли ҫинчен калаҫса-канашласа ларчӗ, унтан Чӑваш наци 
лицейне ҫул тытатӑп терӗ. Лицейра Г.В.Краснов литература твор-
чествин учителӗнче вунӑ ҫул ытла ӗҫленине илтнӗччӗ-ха эпир, 
ҫавӑнпа унта ӑна курма май пулатех тесе шутларӑмӑр. Ҫук, тӗл 

пулаймарӑмӑр. Ачасене чӑваш чӗлхипе литературине вӗренте-
кен ПЛ. Никифоров пире темӗншӗн пӑртак шелленӗн пӑхса илчӗ. 

- Ак ҫак ал ҫырӑвӗсене пӑхса-тишкерсе лартӑмӑр унпа, -
терӗ вӑл купа ҫыру еннелле пуҫӗпе сӗлтсе. - Сирӗн пата, уни­
верситета, куҫиччен кунта вӑл ачасен пултарулӑхнеӳстерес шут-
па сӑвӑ-калав ҫыракансен конкурсне ирттерес ӗмӗтпе хавхалан-
са-ҫӗкленсе ӗҫлерӗ-ӗҫлерӗ те (чи хастаррисене лицейӗн 8,9,10 
кпасӗсене вӗренме чӗнсе илетчӗ вӑл), пӗрремӗш конкурс ирт-
терсе те пӑхрӑмӑр. Республика шкулӗсенче вӗренекенсенчен 
ун чухне 100 ытла сӑвӑ, капав, пьеса (50 ачаран) илтӗмӗр. Ку 
ӗҫе ытти ҫулсенче майӗпен Вӗрентӳ министерствине, Писатель-
сен союзне, «Тантӑш» хаҫата явӑҫтартӑмӑр. Кӑҫалхи конкурс -
тӑххӑрмӗш, унта сӗр ачаран ҫӗре яхӑн материал килчӗ. Г.В.Крас­
нов жюри председателӗн ҫумӗ. Халӗ вӑл кӗнеке издательствин-
че пулӗ-ха, ҫавӑнта каяс пек асӑнчӗ. 

Ҫитрӗмӗр издательствӑна. Унӑн директоре В.П.Комиссаров 
пире кулкаласа пӗлтерчӗ: «Пулчӗ кунта. Эпир унпа ҫӗнӗ кӗнеке-
сен ал ҫырӑвӗсем ҫинчен сӑмах хускатрӑмӑр. Сирӗн профес­
сор питӗ пултаруллӑ, канма пӗлмен ҫын. Чӑваш писателӗсен 
вӑрҫӑ очеркӗсем ҫинчен монографи ҫырса пӗтерет, ҫав тӗпчев 
ӗҫне вӗҫпемешкӗн хӑш-пӗр материалсем ҫитмеҫҫӗ-ха тесе рес­
публика наци библиотекине кайрӗ кунтан. Унта вӑл тӗпленсех 
ларать пулӗ-ха, тӗл пулса калаҫатӑр». 

Издательство директоре тӗрӗсех каланӑ. Библиотекӑн 
чӑваш литературин пайӗнче ӗҫлесе ларать иккен Г.В.Краснов, 
эпир хӑйне мӗншӗн шыранине пӗлсен малтан кӑигг иккӗленсе 
те илчӗ, пулӑшайӑп-ши терӗ. Унтан темӗнле ҫирӗп шухӑш тытрӗ 
те умӗнчи кӗнеки-хучӗсене кӑшт аяккалла куҫарса хучӗ. Тинех 
калаҫу-интервью пуҫланчӗ. 

- Эсир Чӑвашрадиопа Писательсен союзӗнче ӗҫленӗ 
хыҫҫӑн урӑх мана ӗҫ кирлӗ мар, килте ҫеҫ сӗнӗ кӗнекесем 
ҫырса ларма тытӑнатӑп тенӗ тесе асӑнаҫҫӗ. Хӑвӑр вара 
«Тӑван Атӑл » журналӑн тӗп редакторӗн ӗҫне сырӑннӑ... 

- Тӗрӗсех асӑннӑ... Чӑвашрадион пур редакцийӗнче ӗҫле-
се тухрӑм: тӗп редактора та, Телерадиокомитет председателей 
ҫумне те лартрӗҫ. Ку ӗҫ вырӑнӗсем питӗ яваплӑ, ҫавӑнпа лите­
ратура ӗсӗпе ҫыхланма пушӑ вӑхӑт пачах юлмасть. Ирӗксӗрех 
ӗҫрен хӑтарма ыйтмашкӑн тиврӗ. Анчах парти обкомӗнче (ун 
чухне вӑл пӗтӗм ӗҫе йӗркелесе пыратчӗ) урӑхларах шутларӗҫ: 
ҫамрӑкрах-ха профессионала куҫма терӗҫ те, писательсен съез-
дӗнче мана правлени яваплӑ секретарьне суйларӗҫ. Нимӗн те 
тӑваймӑн - ӗҫлемелле. Каллех кӗнеке ҫырма вӑхӑт юлмасть. 
Унта тепӗр съезд ҫитиччен вӑй хумах тиврӗ. Ну, тетӗп, текех 
кунта лармастӑп, капла эпӗ ҫырас тенин чӗрӗкне те пурнӑҫа 
кӗртейместӗп. Ҫук, каллех май килмерӗ, обком алли ҫирӗп, ӑна 
хирӗҫ каяймастӑн - чӗнтерчӗҫ те унта: «Редакторта ӗҫлеме ти-
вет, - терӗҫ. - Хӑть «Ялав» журнала, хӑть «Тӑван Атӑла» 
суйласа ил, икӗ редакторне те улӑштармалла», - теҫҫӗ. 
«Ялавра» Ю.Сементер ӗҫлетчӗ, ӑна ӗҫрен хӑтарма шут-
лани мана питӗ тӗлӗнтерчӗ. Ҫавӑнпа ҫаплах каларӑм: 
«Ю.Сементерӗн, ман шутпа, хӑйӗн вырӑнӗнчех юлмалла, 
манӑн «Тӑван Атӑла» йышӑнма тивет. Унта тӗп редактор­
та А.Галкин поэт ӗҫлетчӗ. Чӑнах та, редакцинчи лару-тӑру 
ҫӑмӑлах марччӗ, Писательсен союзӗн правленийӗн ларӑ-
вӗнче те пӑхса тухма тивнӗччӗ журнал ӗҫне. А.Галкин хӑй 

те, ҫавна кура, ӗҫрен кӑларма ыйтнӑччӗ. Ун вырӑнне йышӑ-
нма килӗшме тиврӗ вара... 

- Авӑ еплерех пулса иртнӗ иккен ӗҫсем... Редакцире 
ӗҫе тытӑнсан, эсир: «Пирӗн тӗп тӗллев - журнал тираж-
не «Коммунизм ялавӗ» хаҫаттиражӗпетанлаштармалла», 
- тенӗ пулать... Тӗрӗсех-и? 

- Тӗрӗсех. «Коммунизм ялавӗн» (хальхи «Хыпар» хаҫат) ти­
раже ун чухне 70 пинччӗ, «Тӑван Атӑлӑн» - 34 пин. Анчах ку тӗллеве 
пурнӑҫлама ҫӑмӑп марри тӳрех сисӗнчӗ. 

Редколлете ҫӗнетрӗмӗр. Редакции яваплӑ секретаре пулма 
Н.Григорьев критика, поэзи пайӗн редакторе пулма ҫамрӑк та та­
ланта поэта Л.Мартьяновӑна, публицистика пайне ертсе пыма 
ҫамрӑк публициста Г.Желтухина ҫирӗплетрӗмӗр. Проза пайне 
В.Ипнатьев, критикӑпа библиографи пайне А.Малов ертсе пыма 
тьгтӑнчӗҫ. Ten редактор ҫумӗнче Л.Таллеров ҫанӑ тавӑрса ӗҫле-
ме пуҫларӗ. Техредактор вырӑнне ҫамрӑк прозаика шанса 
патӑмӑр. 

Редакци машинистки те айӑпа кӗни палӑрчӗ. Вӑл, ӗҫ урӑхла 
ҫаврӑнса каясса туйса, хӑй ирӗкӗпех тепӗр сӗре куҫрӗ. Ҫапла вара 
журнал редакцийӗн ҫӗнӗ те пултаруллӑ, хастар та пуҫаруллӑ 
ушкӑнӗ йӗркеленчӗ. Ку коллективпа эпӗ пилӗк сула яхӑн ӗҫлерӗм, 
пурне те ырӑпа сеҫ асӑнатӑп. Пӗр сын пек туслӑн, журналӑн каш-
ни номерне ҫӗнӗлле, вулакансене килӗшмелле калӑпласа кӑла-
рас тесе тӑрӑшаттӑмӑр. 

ЖУРНАЛ ТИРАЖЕ ҪИНЧЕН 
-Хӑвӑрӑн ӗмӗтӗре пурнӑҫларӑр-и? 
- Мӗн пирки? 
- Журнал тиражне асӑннӑччӗ эсир... 
- Пурнӑҫларӑмӑр. Каларӑм ӗнтӗ, журнал тираже эпӗ тӗп 

редактора пынӑ чухне 34 пине ҫитнӗччӗ, пилӗк ҫул хушшинче 
унӑн тираже тепӗр ҫавӑн чухлӗ ӳсрӗ. «Коммунизм ялавӗ» ха-
ҫат тиражне хӑваласа ҫитрӗмӗр ҫеҫ мар, иртсе те кайрӑмӑр. 
«Тӑван Атӑл» журнал Пичет ҫуртӗнче тухакан хаҫатсемпе жур-
налсенчен чи тупӑшли пулса тӑчӗ. Ҫавӑн пирки журнала сакӑр 
пӳлӗм уйӑрса пачӗҫ, пӳлӗмсенче пӗрер сотрудник кӑна ларса 
ирӗклӗн ӗҫлеме тытӑнчӗ. Ирӗксӗрех хамӑр журнал тиражне 
союзлӑ тата автономиллӗ республикӑсенче тухакан литера­
тура журналӗсен тиражӗсемпе танлаштарса пӑхрӑмӑр. Чи 
малта тутарсен «Казан утары» журнале пырать иккен, тираже 
100 пинрен иртнӗ. Нимӗнле союзлӑ республикӑра та пирӗн 
журналпа танлашма мар, ҫывӑха пыраканни те ҫук. 10-15 пинлӗ 
тиражсемпе ҫеҫ тухаҫҫӗ унта литература журналӗсем. Уйрӑ-
мах «Украина» журнал 18 пин ҫеҫ тухни тӗлӗнтерчӗ. Тӑван 
халӑх ҫыннисене пирӗн журнала 70 пине яхӑн ҫырӑнса 
илнӗшӗн, ӑна юратса вуланӑшӑн темӗн тери тав тӑвас килчӗ. 
50 ҫул тултарнӑ ятпа журнал «Хисеп палли» орден илме тив-
ӗҫлӗ пулчӗ. Ҫав ятпа чаплӑ ларӑва пухӑннӑ хамӑрӑн вулакан­
сене хӑйне евӗрлӗ билетсем патӑмӑр: унӑн пӗр страницинче 
«Тӑван Атӑла» Совет Союзӗнче чӑвашсем ӑҫта-ӑҫта ҫырӑн-
са илнине кӑтартрӑмӑр. Питӗ интереслӗ, чуна савӑнтаракан 
таблица пулса тухрӗ: «Тӑван Атӑл» Чукоткӑна - 20 экз., Саха­
лина - 25 экз., Якутска - 10 экз., Украинӑна - 125 экз., Казах­
стана - 130 экз., Мускава - 75 экз., республика тулашне 
пӗтӗмпе 35 пине яхӑн экз. каять иккен. Тӗлӗнмелле! Пире аслӑ 

ҫӗршывӑн чи инҫетри кӗтесӗсенче вулаҫҫӗ. Юнашар вырна-
ҫнӑ республикӑсемпе облаҫсене асӑнмастӑп та! 

Редакцинче ӗҫлекенсем куплен кунах ялсене тухса ҫӳрет-
чӗҫ, вулакансемпе тӗл пулатчӗҫ, журналта тухнӑ романсемпе 
повеҫсем тӑрӑх конференцисем ирттеретчӗҫ. Ку та, паллах, 
«Тӑван Атӑл» тиражне ӳстерме пулӑшнӑ. 

- Апла пулсан ҫӗнӗ, илемлӗ произведенисем ытларах 
пичетлеме пуҫларӑр ӗнтӗ... 

- Ку пирӗн ӗҫри тӗп тӗллев пулса тӑчӗ. Редакци арчинче 
мӗн пуррине тишкерех пӑхса тухма тиврӗ. Сӑвӑ-калав чылай, 
анчах ун чухнехи пурнӑҫа, ӗҫе, пултаруллӑ ҫынсене сӑнарла-
са кӑтартаканнисем ҫукпа пӗрех. Вулакан чунне хускатма, ӑна 
тыткӑнлама пултараканнисем пачах курӑнмаҫҫӗ. Редакци ӗҫӗн 
плане те ҫук. Ҫавӑнпа паллӑ та ӑста писательсем патне ҫыру-
сем ярас терӗмӗр: мӗн пама пултараҫҫӗ вӗсем пирӗн редак-
цисене, мӗнле повеҫсемпе романсем, поэмӑсем ҫырма шут-
лаҫҫӗ? Часах редакци пӳлӗмӗсенче сумлӑ ҫыравҫӑсем, вула-
кансем лайӑх пӗлекен поэтсем, публицистсем курӑнса кайрӗҫ. 
Ал ҫырӑвӗсем илсе килеҫҫӗ, ӗмӗт-шухӑшсене каласа кӑтар-
таҫҫӗ... Ҫапла ҫуралчӗҫ редакции пилӗк ҫуллӑх тата'Ҫулталӑк 
планӗсем. Вулакансем писательсен произведенийӗсемпе 
пӗрле вӗсен сӑн ӳкерчӗкӗсене пичетлеме, авторсен пулта-
рулӑх кун-ҫулӗпе кӗскен те пулин паллаштарма ыйтаҫҫӗ. Лайӑх 
сӗнӳ - йышӑнтӑмӑр. Вулакансен тепӗр ырӑ сӗнӗвне те - поэт-
сен сӑввисене икшерӗн-виҫшерӗн мар, туллинреххӗн, пысӑк 
ярӑмсемпе пичетлессине - пурнӑҫлама тытӑнтӑмӑр. Проза 
хайлавӗсене те - романсемпе повеҫсене - кашни номерте пы-
сӑкраххӑн пама пуҫларӑмӑр. Ку ҫӗнӗлӗхсене ырлакан ҫыру-
сем килме тытӑнчӗҫ вулакансенчен, ҫыравҫӑсен пултарулӑх-
не, ӑсталӑхне, вӗсем мӗнле пурӑннине, мӗнле ӗҫленине, мӗнле 
сывлӑшпа сывланине, самана ыйтӑвӗсене хӑйсен хайлавӗ-
сенче пурнӑҫланине е пурнӑҫламаннине лайӑхрах курма май 
пур халӗ тесе хаклама вӗсене еплерех хайлавсем килӗшни е 
мӗншӗн килӗшменни ҫинчен пӗлтерме тытӑнчӗҫ вулакансем. 
Редакци ҫумӗнче хастарлӑ, журнала вулакансен кӑмӑлне ти-
вӗҫтермелле кӑларас тесе тӑрӑшакан авторсен ушкӑнӗ йӗрке-
ленсе ҫирӗпленчӗ. 

- Ҫав ҫулсенче «Тӑван Атӑлта» пичетленнӗ произве-
денисенчен хӑшӗсем уйрӑмах сирӗн асӑрта юлчӗҫ? 

- А.Емельяновӑн «Хура кӑрӑҫ» тата «Шӑнкӑрав курӑкӗ» 
повеҫӗсем, И.Вашкин «Мускава хӳтӗлесе», Л.Таллеровӑн 
«Ҫӑлтӑр витӗр ҫул курӑнать», Хв. Уярӑн «Чӑнкӑ ҫыран» рома-
нӗсем, В.Игнатьевпа А.Савельевӑн чекистсем ҫинчен ҫырнӑ 
«Кӑвакхуппи уҫӑлсан» романӗ, Л.Агаковӑн «Чи хакли», А.Афа-
насьевӑн «Юманлӑх ҫулҫӑ тӑкмарӗ», Г.Красновӑн «Телей пат­
не виҫӗ ҫухрӑм», И.Лисаевӑн «Тивӗҫ», М.Юхман «Эткер» ро-
манӗсем, Хв.Агиверӑн «Сар ачапа сарӑ хӗр», В.Алентейӗн 
«Сар ҫӳҫеллӗ сарӑ тутӑр», В.Енӗшӗн «Ҫулҫӑ айӗнчи ҫырла», 
Н.Мартыновӑн «Ыраш шӑркана ларсан», А.Медведевӑн «Сарӑ 
тулӑ», В.Погильдяковӑн «Курай», В.Ухлин «Хӗрсем пир 
тӗртеҫҫӗ» повеҫӗсем, ҫамрӑк авторсен калавӗсем, Ахун Ва-
лем, Ю.Виръял, М.Волкова, А.Галкин, В.И.Давыдов-Анатри, 
Г.Ефимов, Н.Исмуков, А.Кӑлкан, А.Лукин, Л.Мартьянова, Г.Ор­
лов, Ю.Сементер, М.Сениэль, Н.Теветкел, В.Тимаков, В.Ур-
даш, Г.Чаржов, П.Эйзин, Р.Сарпи, В.Эндип, АЭсхель, А.Юман, 
М.Юхма, П.Ялкир тата ытти поэтсен поэмисемпе сӑвӑ ярӑмӗ-

сем. Асӑннӑ произведенисенчен чылайӑшӗ чӑваш литера­
тура аталанӑвӗнче тивӗҫлӗ вырӑн йышӑнчӗҫ. 

Ҫавӑн пекех Г.Желтухинӑн «Юханшывӑн - ик ҫыран» 
очерксен ярӑмӗ журналӑн 12 номерӗнче тухрӗ. В.Каховскин 
чӑваш халӑхӗн историллӗ кун-ҫулӗ ҫинчен ҫырнӑ очерксем 
те вулакансене килӗшрӗҫ. 

- Тӗп редакторта ӗҫленӗ ҫулсенче хӑвӑр мӗн ту ма шут-
ланине пӗтӗмпех тума май килчӗ-и? 

- Ҫук, шел пулин те, хӑш-пӗрисем пурнӑҫланмасӑрах юл-
чӗҫ. Тӗслӗхрен, критикӑпа библиографи пайне вӑйлатасси 
ҫинчен редколлеги ларӑвӗсенче те, сотрудниксен пухӑвӗсен-
че те пӗрре ҫеҫ мар сӑмах хускататтӑмӑр, ҫапах та пай авто-
рӗсем ниепле те йышланаймарӗҫ. Тӑван литература мӗнле 
аталанса пынине, унӑн ҫитӗнӗвӗсемпе ҫитменлӗхсене 
тарӑннӑн тӗпчессине йӗркелерӗмӗр. Уйрӑм писательсен пул-
тарулӑхне тӗпчесси тивӗҫлӗ шая ҫитеймерӗ... 

- Литература журналне кӑларасси - питӗ кӑткӑс ӗҫ. 
Мӗн уйрӑмах асра юлчӗ? 

- Журналӑн ҫур ӗмӗрне чыслани. «Тӑван Атӑл» сумлӑх-
не малалла ӳстерес шута чикӗ леш енчи паллӑ общество 
деятелӗсемпе ҫыхӑну йӗркелесе яма йышӑнтӑмӑр. Ку енӗ-
пе юбилей питӗ лайӑх йӳтӗм пулчӗ. Малтанласа Мозамбикӑн 
(Африкӑра социализм тума пуҫланӑ ҫӗршыв) Совет Союзӗ-
нчи посолӗ Ипполитту Патриссиу, Куба оборона министре 
Рауль Кастро, Хӗвел тухӑҫ Германири СЕПГӑн Политбюро 
члене Фишер, Венгрии премьер-министре Янош Кадар пат­
не ҫырусем ятӑмӑр. «Тӑван Атӑл» журнал 50 ҫул тултарнӑ 
май вӗсем пире малашнехи ӗҫре мӗн сунаҫҫӗ? Миршӗн кӗре-
шекенсен юхӑмне мӗнле шӑпа кӗтет? Пирӗн ҫӗршывпа 
хӑйсен ҫӗршывӗ хушшинчи ҫыхӑнусен аталанӑвӗ пирки мӗн 
шутлатӑр? Ҫакӑн пек виҫӗ ыйту патӑмӑр кашнине. Малтан 
пӗтӗм тӗнче пӗлекен ҫак паллӑ ҫынсем пире хурав парасса 
та редакцинче нумайӑшӗ шансах кайманччӗ. Ҫапах та вӗсем 
йӑнӑшрӗҫ. Пӗрремӗш хурав Ипполитту Патриссиуран ҫитрӗ. 
Питӗ кӑмӑллӑ ҫыру. «Тӑван Атӑл» журнала юбилейпе са-
ламланипе пӗрлех чӑваш халӑхне те ӗҫре пысӑк ҫитӗнӳсем 
тума ҫирӗп сывлӑх сунать. Ҫырнипе ҫеҫ ҫырлахман Мозам-
бикӑн Черезвычайлӑ посолӗ, хӑйӗн сӑн ӳкерчӗкне те ярса 
панӑ. Эпир, пӗрремӗш хурава илнӗшӗн савӑннӑскерсем, по­
сол ҫырӑвӗпе сӑн ӳкерчӗкне ҫийӗнчех журналта пичетлесе 
кӑлартӑмӑр. Унтан Кубӑран, Венгринчен, Хӗвел тухӑҫ Гер-
манирен саламлӑ, туслӑ ҫырусем ҫитрӗҫ, виҫҫӗшӗ валли те 
журнал страницисенче вырӑн тупрӑмӑр. 

Анчах унашкал ӗҫ ялан кал-кал пымасть. Шӑпах ҫав 
вӑхӑтра ҫӗн йӗркелӳ тапхӑрӗ пуҫланчӗ. КПСС Тӗпкомӗ тӗнче-
ри прогрессивна паллӑ ҫынсене пирӗн ҫӗршывра тухакан 
журналсен ӗҫне хутшӑнтарасси ҫинчен йышӑннӑ постанов-
лени хаҫатсенче пичетленсе тухрӗ. Миршӗн, вӑрҫӑ чӗртме 
тӑрӑшакансене хирӗҫ кӗрешекен обществен паллӑ ҫынни-
сенчен, патшалӑхсен ертӳҫисенчен, тӗрлӗ парти деятелӗ-
сенчен интервью илме, вёсен статйисене журналсенче пи­
четлеме сӗннӗ унта. Постановление тӗплӗн вуласа тухрӑмӑр 
та редколлеги ларӑвӗнче ӑна пурнӑҫланӑ ҫӗре «Тӑван 
Атӑлӑн» та хутшӑнма май пур терӗмӗр. Ара, журналӑн каш­
ни номерӗнче пӗтӗм тӗнче пӗлекен пысӑк сумлӑ ҫын статйи 



«Тӑван Атап» - ҫитмеп пиллёкре 

е унпа калаҫни пичетленсен, журнал 
пӗлтерӗшӗ те, вулакансен йышӗ те ӳсме пул-
тарать-ҫке. Тэта публицистика пайӗн ӗҫӗ те 
палӑрмаллах вӑйланать. Редколлеги ман 
прогрессивлӑ паллӑ ҫынсен списокне туса 
хатӗрлеме хушрӗ. Ҫав список тепӗр уйӑхран 
хатӗр пулчӗ. Унта кӗртнӗ ҫирӗм ҫынна Ҫӗр 
чӑмӑрӗ ҫинчи мире епле майпа тӗреклетсе 
пырасси ҫинчен виҫӗ ыйту парас терӗмӗр. 
Ҫав списокра Францири компартийӗн генсеке 
Ж.Марше, США компартийӗн генсеке Г.Холл, 
Итали компартийӗн генсеке П.Тольятти, 
Инди премьер-министре Индира Ганди, Кипр 
президенчӗЛ. Киприяну, Португали премьер-
министре Гомеш генерал, Индонези прези-
денчӗ Сухарто, Мексика ял хуҫалӑх министре 
Енрике Гош Самоко тата ыттисем те. Халь-
хинче хуравсене икӗ уйӑх ытла кӗтрӗмӗр, ан-
чах пӗр ҫыру та килмест. «Кама кирлӗ чӑваш 
журнале? Никамран та хурав килмест», - те-
келеме тытӑнчӗ редакци секретаре Н. Гри­
горьев. Вӑл ҫапла каланӑ кун, кӑнтӑр иртсен, 
почтальон пирӗн редакцие темиҫе ҫыру илсе пычӗ. Ҫавсен-
чен пӗри уйрӑмах хытӑ интереслентерчӗ. Редакци Мексика 
ял хуҫалӑх министре патне янӑ ҫыру пулчӗ вӑл. Ӑҫта кӑна 
пулса курман-ши мӑнтарӑн ҫырӑвӗ? Йӗрки унта ҫапла-ши? 
Конверт ҫинче вун тӑватӑ штамп шутласа кӑлартӑмӑр. Ми­
нистра шыраса почтальонсем ӑна 14 кантура ҫитернӗ, хуҫи-
не тупайман пулсан та ниҫта та кӑларса ывӑтман, каялла 
ярса панӑ. Вӑл ҫырӑва курма ытти журналсемпе хаҫатсен 
сотрудникӗсем те пӗр вӑхӑт пыра-пыра ҫӳрерӗҫ. Ыттисен-
чен хуравсем икӗ уйӑха яхӑн кӗтрӗмӗр. Ҫапах та шанчӑка 
ҫухатмарӑмӑр-ха, парти обкомӗнчен пӗррехинче телефонпа 
чӑнкӑр-р! тутарчӗҫ. Мӗнле ҫырусем ҫыратӑр эсир чикӗ леш 
енне теҫҫӗ. КПСС Тӗпкомӗн Постановленине пурнӑҫласшӑн 
тӑрӑшатпӑр тетӗп. Мускав журналӗсем ун пек тӑваҫҫӗ-и тесе 
ыйтаҫҫӗ. Курман, тетӗп, пирӗн хамӑрӑн та пуҫ пур, постанов-
ленире журналсен пурнӑҫламалли ӗҫсем ҫинчен тӳрремӗ-
нех каланӑ-ҫке тесе хушса хуратӑп. Мускавсем нимӗнле пуҫ-
ару туман тӑк мӗншӗн чӑваш журналӗн мала сикмелле? Вун 
тӑхӑр ҫырӑвне те яма тӑхтас пулать тесе сӗнчӗҫ ҫӳлтен. Вара 
тинех паллӑ пулчӗ: пирӗн ҫырусене республикӑран ниҫта та 
кӑларса яман, ҫавӑнпа хуравсене те эпир кӑлӑхах кӗтнӗ... 
Анчах мӗнле майпа ҫирӗммӗш ҫырӑвӗ Шупашкартан тухса 
кайса ҫур тӗнче тавра ҫаврӑннӑ хыҫҫӑн Шупашкарах таврӑ-
нма пултарчӗ - ниепле те тупаймарӑмӑр ҫакӑн тупсӑмне. 

ПУШАРТАН ХӐРАНД ПЕКЕХ 
ШИКЛЕНЕТЧЕҪ 

- Ун чухне парти обкоме пур енӗпе те пуҫ пулса 
тӑнӑ ҫав... Журнал материалӗсене цензорсем хытӑ 
тӗрӗсленӗ теҫҫӗ. Тӗрӗсех-и? 

-Тӗрӗсех. «Тӑван Атӑлӑн» ҫур тиражне касса вакпама тиврӗ 
пӗррехинче. Ӗсе сапларах пулса иртрӗ. Редакцие Антал Назул 
писатель прозӑлла сӑвӑсен ярӑмне йӑтса пычӗ. Вуласа тухрӑм. 

«Тӑван Атӑл» тусӗсем: Николай Терентьев, Рашит Ахметов, Аяз 
Гилязов, Порфирий Афанасьев, Ренат Харис (1984 ҫ.) 

Парти политикине хирӗҫ нимӗн те ҫук. Анчах ӑсталӑх енчен Антал 
Назул сӑввисем чаплах мар, вуланӑҫемӗн такӑнатӑн. Унпа самай 
тавлашса калаҫнӑ хыҫҫӑн пӗр чӗлхе тупрӑмӑр: автор «Тӑван Атӑ-
лта» прозӑлла сӑввисен пӗр пайне пичетленипех ҫырлахать, ыт-
тине уйрӑм кӗнекепе пичетлесе кӑларать. Редакци суйласа илнӗ 
сыпӑкра тӑван чӗлхепе унӑн аталанӑвӗ, ӑна юратса вӗренесси 
тата унӑн йывӑр шӑпи ҫинчен каланӑччӗ. Темӗскер сиксе ан тухтӑр 
тесе ҫапах та Назул сӑввисене набора яричченех цензорсене 
кӑтартса пӑхма сӗнчӗ редактор ҫумӗ Лаврентий Таллеров. Темӗ-
нле сисӗм пурччӗ унӑн, ыттисен ҫукки. Хӑех сӑвӑсене цензорсем 
патне вулаттарма илсе кайрӗ. Сӳрӗкрех куҫпа, пусӑрӑннӑ кӑмӑлпа 
таврӑнчӗ вӑл унтан. Пичетлеме ирӗк памаҫҫӗ, икӗ сӑмахран тара­
кан сӑмах майлашӑвӗ ҫине тӑрӑнчӗҫ тет. Чӑваш чӗлхине аталан-
ма условисем сахалтарах тенине хирӗҫ имӗш вӗсем. Мӗн тумал-
ла? Назул чирлӗрех ҫын, ку сыпӑка та пичетлемесен вӑл чирле-
сех каять терӗҫ редколлеги ларӑвӗнче. Цензорсене килӗшмен 
предложение пӗтӗмпех катӗртесте ыттине пичетлестерӗҫ. Н.СДе-
душкин ҫеҫ хирӗҫ пулчӗ - юратмастчӗ вӑл кӑшт ирӗкпӗрех сывла-
ма юратакансене. Назул сӑввисене журнал варринчи икӗ страни-
цӑна лартса унӑн тиражне пӗтӗмпе пичетлерӗмӗр. Ҫапах та инке-
кех лекрӗмӗр: журнала «ҫупа» кӑларма ирӗк ыйтса алӑ пустарма 
кайсан цензура Антал Назул сӑввисенче каллех «хирӗҫле» сӑмах-
сем тупнӑ: «тӑван чӑваш чӗлхине вӑйлӑрах аталантармалла» те-
нинче вӗсем националистла шухӑш тупнӑ. Ун пек шухӑшсенчен 
вара вӗсем пушартан шикленнӗ пекех хӑратчӗҫ. «Касмалла, пӗтӗм 
тиража касса вакламалла та Назул сӑввисене кӑларса журнал ти­
ражне ҫӗнӗрен ҫапмалла», - терӗҫ. Нимӗн тумалли ҫук, итлемел-
ле цензор хушӑвне. Ирӗксӗрех редакци сотрудникӗсем, типогра-
фи рабочийӗсем сур тиража пӗр кун - иртен пуҫласа каҫчен -
вакларӗҫ. Эпӗ те анса куртӑм ку килпетсӗр ӗҫе, мана та явӑҫта-
расшӑнччӗ, анчах кунашкал ӗҫетумаалӑ ҫӗкпенеймерӗ... Ӑслӑрах, 
чеерех ҫынсем те тупӑнчӗҫ. Типофафин производство пайӗн пу-
ҫлӑхӗ, уҫӑ кӑмӑллӑ вырӑс хӗрарӑмӗ (хушамачӗпе ятне халӗ астӑ-
ваймастӑп) мӗншӗн пӗтӗмпе вакламалла, республика валли ҫӗн-

ӗрен пичетлеме сӗнетӗп, республика тулашне кивӗ тиражне ҫап-
липех ямалла, унта «националистсем» ҫуктесе хучӗ. Унӑн сӑмахӗ 
пурне те килӗшрӗ. Чӑвашра Антал Назул сӑввисемсӗр тухрӗ 
«Тӑван Атӑл», Тутарстана (вӑл унти Тӑхӑрьял енченччӗ) тата ытти 
облаҫе 30 пине яхӑн экземпляр унӑн сӑввисемпех ӑсанчӗҫ... 

«ӖМӖР ТИКӖҪ КИЛМЕС1» 
РОМАНАН ТИКЕС MAP ШАПИ 

- Георгий Васильевич, «Тӑван Атӑлта» ӗҫленӗ чухне темӗн 
те курма тивнӗ сирӗн, пурнӑҫӑрта ун пеккисем пулман-и? 

- Мӗншӗн пулман? Пулнӑ. Тӗслӗхрен, «Ӗмӗр тикӗс килмест» 
романшӑн мана кунта Ҫеҫпӗл Мишши премийӗн лауреачӗ ятне 
пачӗҫ. Чӑвашла уйрӑм кӗнекепе кӑларма хатӗрленнӗ вӑхӑтра ӑна 
вырӑсла «Современник» издательствӑра кӑларма сӗнчӗҫ. Ятӑм 
подстрочник. Анчах Мускавран роман пирки питӗ хӑрушӑ рецензи 
килчӗ. «Этот роман может быть издан только с разрешения идео-
лотческой комиссии ЦК КПСС», - тесе ҫырать рецензи авторе. 
Роман ал ҫырӑвӗ «Современнифа» редакторсене килӗшнӗ, ан­
чах ӑна идеологи комиссине ярсан вал нихҫан та кун ҫути курай-
масть теҫҫӗ. Мана рецензент шухӑшӗсемпе килӗшменНи ҫинчен 
хурав ҫырма сӗнчӗҫ малтан. Отпуск илтӗм те Кӑкшӑмри Писатель-
сен ҫуртӗнче икӗ эрнере 35 страницӑллӑ хурав ҫыртӑм. «Совре-
менникра» вӑл питӗ килӗшнӗ, ку таранччен кунашкал тӗплӗн ҫырнӑ 
ҫыру-хурав авторсенчен илме курманччӗ-ха терӗҫ производство 
канашлӑвӗнче», - пӗлтерчӗ Н.Попов редактор. Авторне епле те 
пулин пулӑшас пулать тенӗ имӗш унта. Таҫта та ырӑ ҫынсем пур. 
Ман романа ун чухне СССР Писательсен союзне ертсе пыракан 
Г.Марков юлташне Н.М.Почивалина кӑтартса пӑхаҫҫӗ. Вӑл рома­
на кӑмӑллать, куҫарма та килӗшет. Ҫапла майпа роман вырӑсла 
хӑйӗн ятне улӑштарса «Тают снега» пулса ҫӗр пин тиражпа ту-
хать. Тиражӑн тӗп пайне Шупашкара ярса пачӗҫ, вулакансем ӑна 
икӗ эрнерех туянса пӗтерчӗҫ. 

КУЛЬТ ВӐХӐЧӖ ҪИНЧЕН... 
Вӑт ҫавӑн чухне хамӑн ачалӑхра пулса иртнӗ пӑтӑрмах-

сем, анне хушӑран кӗскен каласа кӑтартнисем ҫине тинке-
ререх, ҫӗнӗ куҫпа пӑхма тытӑнтӑм. Культ вӑхӑчӗ пирӗн ҫемь-
ене самаях асаплантарнӑ иккен. Аттене Хӗрлӗ Чутая чӗнте-
ре-чӗнтере кайнине хушӑран ҫеҫ асӑнатчӗ анне, «ачасене 
кӑшт ӳстерсе хӑварасчӗ, такам ман ҫинчен хамӑр ялтанах 
элексем ҫырать, тен, часах Чутайран киле те ямӗҫ», - тенӗ 
атте. Вӑл ун чухне таврари чи чаплӑ столяр пулнӑ май, Тури 
Ҫӗрпӳкасси шкулӗнче ӗҫ учителӗнче ӗҫленӗ. Аннене вун ҫич-
чӗрех Элӗк районӗнчи Вылпасар колхозӗн председательне 
суйланӑ. Малалла учителе вӗренес ӗмӗтпе пурӑннӑ пулин 
те, ӑна председательтен кӑлармаҫҫӗ. Вара ман кукка, ан-
нен пиччӗшӗ, Шупашкарта педрабфак директорӗнче ӗҫле-
кенскер, аннене Чулхулана автогиганта ӗҫлеме кайма сӗнет. 
Унта ӗҫленӗ хыҫҫӑн тин вӑл Шупашкарти педрабфака вӗрен-
ме кӗрет, унӑн директоре тӑван пиччӗшӗ пулнине те калат-
тармасть кукка. Ытла таса чунлӑ ҫынччӗ пичче тесе асӑнатчӗ 
анне, кукка ӑна «профессорсен ҫуртӗнче» (дом профессу­
ры) хӑйӗн виҫӗ пӳлӗмлӗ хваттерӗнчех усрать. Ҫав ҫуртрах 
обком секретаре С.П.Петров пурӑнатчӗ, куккупа иккӗшӗ час-
часах шахматла вылятчӗҫ тетчӗ анне. Педрабфак пӗтерсен 
анне малтан Элӗк районӗнчи Юманлӑхри шкулта ачасене 

вӗрентет. С.П.Петрова айӑпласа хупсан кукка та хӑрушл-
ӑха сиснӗ пулас, педрабфакри ӗҫе хӑварса тӗрлӗ района 
куҫа-куҫа роно ертӳҫинче ӗҫлет: Хӗрлӗ Чутайра, Елчӗкре, 
Комсомольскинче, Канашра... Аннене те Юманлӑхран 
тӑван ял ҫывӑхнерех, Вылпасарӗнчен виҫӗ ҫухрӑмра выр-
наҫнӑ Йӗрхкасси (пирӗн ял) шкулне ӗҫлеме куҫма пулӑ-
шать. Унтах аннепе атте пӗрлешеҫҫӗ, анчах хӑрушлӑха та 
сисеҫҫӗ. Ҫӗнӗ Советски районе туса хурсан пирӗн ял унта 
кӗрет. Атте вӑрҫӑ умӗн пиччӗшӗ патӗнчен (амӑшӗсем ат-
тен те, аннен те вӗсем икӗ ҫула ҫитичченех вилнӗ) уйрӑл-
са тухса пӳрт лартма ӗлкӗрет, саккӑрмӗш кунӗнчех вӑрҫа 
илсе кайнӑ пирки хапха алӑкне тума ҫеҫ ӗлкӗрет, анчах 
тӑррине витеймест (ӑна эпӗ Ҫӗрпӳре агронома вӗренсе 
тухса 18 ҫултах колхоз агрономӗнче тата председатель 
ҫумӗнче ӗҫлеме тытӑнсан витрӗм). Атте вӑрҫӑра вилет, ан­
нене тинех шикленсе пурӑннӑ хӑрушлӑх ҫитсе ҫапать: ӑна 
хамӑр ялти шкултан ӗҫрен кӑларса вӑтӑр ҫухрӑмра выр-
наҫнӑ Мӑн Чураш шкулне куҫма хушаҫҫӑ. Эпӗ ун чухне 
тӑватӑ ҫула кӗнӗ, шӑллӑм - иккӗре, анне халь ҫеҫ лартнӑ 
ҫурта пӑрахса 30 ҫухрӑма куҫмасть, колхозра ӗҫлеме тыт-
ӑнать. Ун вырӑнне вара 9 класс пӗтернӗ Тури Ачак ачине 
учителе лартаҫҫӗ... Аннен шӑллӗ Советскинчи вӑтам 
шкулӑн 10-мӗш класӗнчен хӑйӗн ирӗкӗпе вӑрҫа каять. Пу-
ҫне хурать. Унпа пӗрле вӗреннӗ пирӗн ял ачи Берия ертсе 
пыракан органӑн районти уполномоченнӑйӗ пулса тӑрать... 
Ай-яй! кӑтартрӗ вӑл культ вӑхӑчӗ! Ҫӑкӑр та техникума 
вӗренме кӗрсен тин пӗрремӗш хут ҫисе куртӑм, ҫичӗ ҫул 
хушшинче пӗр кӗнеке алӑра тытса кураймарӑм, тетрадь-
сене ҫеҫ анне тутӑрӗпе ҫурӑм хыҫне ҫыхса ҫӳреттӗм. Уф-
ф, аса илсен, халӗ те чӗре пусӑрӑнса килет, ачамсем ҫеҫ 
унашкал пурнӑҫа ан курччӑрччӗ! 

- Георгий Васильевич, йывӑр асаилӳсенчен 
хӑтӑлар-ха. «Тӑван Атӑл» патнех таврӑнар. 

- Таврӑнар. Ҫемҫелтӗм, каҫарӑр. Эпӗ, темӗнле йывӑр 
пулсан та, малалла пӑхма хӑнӑхнӑ. Анне ҫапла вӗрентнӗ. 
Йывӑр тӑпри ҫӑмӑл пултӑр. Чӗре ыратнипе пирӗнтен ир-
терех уйрӑлса кайрӗ, 90-мӗш ҫулсенчи ахӑр саманана кур-
маре. Ку - лайӑх. Маншӑн унран хакли никам та ҫук. 
Сывлӑшӑм тухма чарӑничченех ӑна асӑмран кӑлармастӑп. 

МЕСЕРЛЕ ҪӖҪЕКЕН 
ХУР КАИАКСЕМ 

-Журнал ӗҫӗнче, паллах, темӗн те курма тивет... 
- Тивет, чӑнах та. Ҫулталӑк ӗҫлесен ман ӗҫ пӳлӗмне 

В.Игнатьевпа А.Малов кулкаласа кӗчӗҫ, аллисенче иккӗшӗн 
те - журналӑн уҫнӑ хуплашкисем. «Мӗн куратӑр?» - тесе 
ыйтаҫҫӗ. «Хур кӑвакалсем вӗҫеҫҫӗ», - тетӗп. «Мӗнле 
вӗҫеҫҫӗ?» - теҫҫӗ пӗр-пӗрне чеен пӑхса илсе. Тинех тим-
лесерех пӑхрӑм та, куҫӑм чарӑлсах кайрӗ: хур кайӑксем 
месерле вӗҫеҫҫӗ иккен! «Асӑрхарӑр эппин, ҫак кайӑксем 
журнал хуплашки ҫинче месерле вӗҫме пуҫлани пилӗк ҫул 
та иртрӗ ӗнтӗ. Сирӗн умӗнхи редактора хуплашкана улӑш-
тарма темиҫе те сӗннӗ эпир, анчах вӑл обкома кайма шик-
ленче, пӗрре типографире месерле лартса янӑ та... 

Мӗнле кӑна тӗлӗнтермӗш пулса иртмест пурнӑҫра! 
Хӑвӑрт кӑна редколлеги ларӑвне пухрӑмӑр. Редколлеги 

членӗсене кайӑксем мӗнле вӗҫнине кӑтартатӑп. Ку таран-
ччен никам та асӑрхаман. Н.СДедушкин аллисемпе пӗҫҫе 
ҫапса хулӑн сассипе ахӑрма тытӑнчӗ. «Ҫӳле» ҫӳреме юра-
таканскер хӑвӑртрах обкома каймалла тет. Редколлеги 
«Тӑван Атӑлӑн» ҫӗнӗ хуплашкине ӳкерме йышӑнчӗ. Тепӗр 
уйӑхран Элли Юрьев художник хуплашкан пилӗк вариант-
не ӳкерсе те пырса пачӗ. Эпӗ, иккӗшне суйласа илсе, об­
кома ҫул тытрӑм. Кӗретӗп. Хур кайӑксем месерле Весни­
не, Элли Юрьев хуплашкисене кӑтартатӑп. «Вулакансен-
чен ҫӑхавсем килнӗ-и?» - ыйтаҫҫӗ манран. Эпӗ ҫӑвара 
карса пӑрахрӑм пулас: «Эсир шӳтлеместӗр-и?» - тетӗп. 
«Шӳтлеместпӗр. Тата Мускав журналӗсем хуплашкисене 
улӑштараҫҫӗ-и?» - тесе ыйтаҫҫӗ. «Хур кайӑксем месерле 
вӗҫни ҫинчен пӗр ҫӑхав та ҫук. Мускав журналӗсем, 
«Юностьсӑр» пуҫне, хуплашка улӑштарнине ку яхӑна асӑ-
рхаман», - тесе хуравлатӑп Э.Юрьев хуплашкисене ред­
коллеги ырланине пӗлтерсе. «Элли Юрьев хуплашкисем 
лайӑхах-ха, анчах хур кайӑксем те месерле чиперех 
вӗҫеҫҫӗ. Хальлӗхе пӗр ҫӑхав та ҫук. Хуплашка улӑштар-
сан сӑлтавне ӑнлантарма тивет. Вара хур кайӑксем ме­
серле вӗҫнине пурте асӑрхӗҫ, кулма тытӑнчӗҫ. Эсӗ, Геор­
гий Васильевич, тепӗр чухне ытлашши вӗриленен. Хур кай-
ӑксене месерле вӗҫме канлӗ пулас. Хальлӗхе хуплашка 
улӑштарас мар, месерлех вӗҫчӗр, мӗншӗн чарас?» 

Ҫавӑн пек сумлӑ ҫуртра хур кайӑксем ҫинчен ҫапла 
калаҫнинчен тӗлӗннӗрен е сасӑпа кулса ярас мар, е пысӑк 
пуҫлӑхсем умӗнчех тӳнсе каяс мар тесе, «Тӑван Атӑл но-
мерӗсемпе Элли Юрьев ӳкерчӗкӗсене сӗтел ҫинчен йӑпӑр-
япӑр пуҫтартӑм та коридоралла вирхӗнсе тухрӑм... «Тӑван 
Атӑл» хур кайӑкӗсем эпӗ тӗп редактортан писатель-про­
фессионала тухсан ҫеҫ хам вырӑна сӗнсе хӑварнӑ Л.В.Тал-
леров тӗп редактора ларсан тин месерле вӗҫме чарӑнчӗҫ, 
ҫӗнӗ редактор Н.Дедушкина итлемен, ҫӗн йӗркелӳ ирӗкл-
ӗхпе усӑ курса хур кайӑклӑ хуплашкана тӳрех, обкома кай-
масӑрах, Элли Юрьев хуплашкипе улӑштарнӑ. 

- Георгий Васильевич, юлашкинчен сирӗншӗн пӗр 
кӗтмен ыйту. «Тӑван Атӑл» журналӑн тӗп редакцийӗн-
че ӗҫленӗ ҫулсенче эсир сотрудниксене выговор пар­
са курнӑ-и? 

- Мӗншӗн? Ун пек хӑтланма пирӗн хушӑра пӗр сӑлтав 
тупӑннине те астумастӑп. Пурччӗ пирӗн пӗр ҫын. Пӗр 
вӑхӑтра редакции машинистка пулмарӗ. Ку вара ал ҫыру-
сене вӑхӑтра пичетлесе типографине антарма самай 
чӑрмантарать. Ҫавӑнпа вӑхӑтлӑха редакцие ялан пырса 
сӳрекен Н.Любимова машинистка ӗҫӗсене тума йышӑнта-
рас терӗмӗр. Анчах сасартӑк пӗр чӑрмав сиксе тухрӗ: арҫ-
ын пулнӑ май ун пирки приказра машинистка тесе ҫырма 
ҫук. Мӗнле майлаштармалла? Шухӑшласа тупрӑмӑр вара: 
«Н.А.Любимова «Тӑван Атӑл» журналӑн машбюро пуҫлӑ-
хне лартас», - терӗмӗр приказра. Наум Андреевич кӑна 
вуласан савӑннине пытармарӗ: «Тавтапуҫ. Миҫе машини­
стка ӗҫлет машбюрора?» - тесе ыйтать. Пичетлекенни те, 
ӑна ертсе пыраканни те хӑв пулатӑн тесе ӑнлантартӑмӑр. 
Хаваслӑ ҫынччӗ Н.А.Любимов, ӑна-кӑна ӑнланчӗ те ахӑл-
татсах кулса ячӗ. Унтан куҫне чеен хӗссе илчӗ те: «Арама 
урӑхларах калатӑп: «15 машинисткӑран таракан машбю-

ро пуҫлӑхне лартрӗҫ. Унӑн умӗнчи авторитетам ӳсет-ха кап-
ла...» Те хытӑ савӑннӑран, те «пуҫлӑха» темӗн тетума юрать 
тесе, хайхи Н.А.Любимов кӑшт вӑхӑт иртсенех виҫӗ кун ӗҫе 
пыраймарӗ. Сӑлтавне пытармарӗ: «Хамӑн юлташсемпе 
пӗрле мана «чаплӑ» вырӑна лартнине ҫурӑмӑр...» Мӗнле 
наказани памалла? Вӑл мӗнле тайкаланса утнине Пичет ҫур-
тӗнче те куракансем пулкаланӑ... Ҫапах та ҫынни сумлӑ, ну-
май вӗреннӗ, Тӑван ҫӗршывӑн аслӑ вӑрҫинче пулнӑ, редак-
цинче ӗҫлекенсенчен чи асли... Ҫакӑн пек приказ ҫыртӑм 
вара: «Ӗҫ йӗркине пӑснӑшӑн Н.А.Любимова Пичет ҫуртне 
хирӗҫ вырнаҫнӑ наука тӗпчев институчӗн сехечӗ мӗнле ҫӳре-
нине виҫӗ уйӑх хушши кашни кун 9 сехетре тӗрӗслеме ху-
шас, редакцинче ӗҫлекенсен сехечӗсене ҫав вӑхӑтпа шай-
лаштарма сӗнес». Ку приказ ӑна питӗ килӗшрӗ пулас, виҫӗ 
уйӑх иртсен те институт сехетне сӑнама чарӑнмарӗ «маш­
бюро» ертӳҫи... 

Ҫапла хавасланса, ӑмӑртуллӑн ҫӗкленсе, пӗр-пӗрне 
ялан пулӑшса ӗҫлеттӗмӗр ҫав ҫулсенче. 

П. НУХРАТОВӐПА 
Н. ОСИПОВА ҫырса илнӗ 

Таван ж у р н а л 
ҫывахлатать 

Аякри Ҫурҫӗре те «Тӑван Атӑл» журнал тухма пуҫлан-
аранпа 75 ҫул ҫитни ҫинчен сас-хура ҫитрӗ. Эппин йышӑн-
самӑр ентешсен хӗрӳ саламне. 

Ку тӑрӑха эпӗ хамӑн мӑшӑрпа 1978 ҫулта куҫса килтӗм. 
Пире хапӑл туса кетсе илчӗҫ, тӳрех хваттер пачӗҫ. Советски 
хулинчи вӑрмап хуҫалӑхӗнче инженерта вӑй хума пуҫларӑм. 
Арӑм валли йывӑҫ япаласем кӑларакан комбинатра ӗҫ 
тупӑнчӗ. 

Пурте аванах пек. Шалу начар мар илетпӗр, чӑвашра 
кун пек укҫана тытса курас ҫук. Анчах тӑван еншӗн, тӑван 
чӗлхешӗн хытӑ тунсӑхлаттӑмӑр, куити ҫанталӑк та пире ки-
лӗшсе каймастчӗ. Тунсӑха сирее тесе эпир «Тӑван Атӑл» тата 
«Ялав» журналсем ҫырӑнса илме шутларӑмӑр. Тӑван кӗтес 
ҫывӑхланнӑ пек туйӑпа пуҫларӗ унта пичетленнӗ сӑвӑ-кала-
ва вуласан. Малтапхи тапхӑрта килӗшнӗ йӗркесене пӗрле 
сасӑпа та вулаттӑмӑр. 

Хальхи ӗҫ-пуҫ ҫинчен мӗн калас? Ҫурҫӗрте 30 ҫула яхӑн 
пурӑнатпӑр ӗнтӗ. Купти хаяр сивӗсене те хӑнӑхрӑмӑр пуль, 
45-50 градуса та чӑтса ирттеретпӗр. Тата кунти сывлӑшра 
кислород питӗ ҫитмест, тӗп йывӑрлӑх ҫакӑ. Анчах ҫакӑ та 
пире тахҫанах хӑратмасть. Чӑтатпӑр, ҫакӑншӑн пире ӗҫ укҫи 
ҫумне 70 процент хушса тӳлесҫӗ. 

Эпир пилӗк ача пӑхса ҫитӗнтертӗмӗр. Вӗсем пурте аслӑ 
пӗлӳ илчӗҫ, ҫемьеллӗ гтулчёҫ, тӗрлӗ предприятисенче вӑй ху-
раҫҫӗ. 

Пурте ҫитет. Анчах ватӑлнӑҫемӗн тӑван кӗтесшӗн тунс-
ӑхлама пуҫларӑмӑр. Кунти чӑвашсене пухса ассоциаци ту-
сан мӗнле аван пулмалла. Тутарсен ҫавнашкал пӗрлешӳ пур. 
Вёгемпуҫтарӑнсауявсемирттереҫҫӗ. Тугарсенентеишӗхӗҫин-
чен вырӑнти телевидени час-часах каласа парать. 

Эпир пурӑнакан Советски районӗнче вырӑнти халӑх— 
ханты-мансисем—пӗтӗмпе те 213 ҫын кӑна. Чӑвашсем вара 

тӑхӑр ҫӗре яхӑн. Мӗншӗн пирӗн пӗр чӑмӑра пӗрлешес мар? 
Пултаруллӑ ентешсенчен чи малтанах Николай Кожа-

нова асӑнас килет. Вал нефть кӑларнӑ ҫӗрте ӗҫлет, арӑмӗ 
Нина суту-илӳре вӑй хурать. Иккӗшӗ те Вӑрнар районӗн-
чен. Вӗсен тупӑшӗ те пӗчӗк мар пулас, нумаях пулмасть ют 
ҫӗршывра кӑларнӑ чаплӑ автомашина туянчӗҫ. 

Кунти чӑвашсем Галина Елисеевӑна аван пёлеҫҫӗ. Вӑл 
Улатӑр районӗнчен, кӗнеке сутать. Ун киоске умӗнче яла-
нах чарӑнса тӑратӑп, тӑван чӗлхепе киленсе пуплетпӗр 
кӑмӑллӑ хӗрарӑмпа. 

Тепӗр пултаруллӑ чӑваш пирки каласа хӑвармаллах. 
Петр Капитонов Ҫурҫӗре Патӑрьел районӗнчи Чемен ялӗн-
чен килнӗ. Кунти халӑха вӑл акӑ мӗнпе телёнтерчӗ: ҫурҫӗрте 
те хурт-хӑмӑр ӗрчетме пулать иккен. Ҫуллахи вӑхӑтра тай-
гара чечеклӗ йьшӑҫ-курӑк парка ӳсет. Хуртсем кӗске вӑхӑтрах 
пыл нумай пуҫтараҫҫӗ, ӑнӑҫлӑ ҫулсенче кашни вӗллерен 55-
60 килограмм продукци илни те пулнӑ. Ёҫчен чӑваш ача 
сачӗсене, пульницасене пьш нумай сутать. Ун опьмӗпе пал-
лашма вырӑнти губернатор та килсе кайнӑччӗ. 

Ҫурҫёрти ентешсем пирки сӑмах хускатсан Петр Воло-
стригова асӑнмаллах. Вӑл Сӗнтервӑрри районӗнче ҫуралнӑ, 
Чӑваш патшалӑх университетне пӗтернӗ. Ҫар служби хыҫ-
ҫӑн кунта юлнӑ. Малтанах ӑна район Совечӗн депутатне 
суйларӗҫ, кайран вырӑнти Думӑна ертсе пыракана ҫитрӗ. 
Халӗ Петр Станиславович Федераци Советӗнче вӑй хурать, 
комитет ггуҫлӑхӗн ҫумӗ. 

Ҫавӑн пек пултаруллӑ ҫьшсем татах та пур купта. Вӗсе-
не пӗр чӑмӑра пӗрлештересех пулать. Чӑваш кӗнекисем, ха-
ҫат-журналӗсем килсе тӑччӑр пирӗн пата, чӑваш кӗввисене 
ҫырнӑ кассетӑсене тупса туянасчӗ. Вара пирӗн тӑван ҫӗр аяк-
ри Ҫурҫёрпе ҫывӑхланӗ. 

«Тӑван Атӑл» журнала пӗр хушӑ сӳрӗкленсе темшӗн 
ҫырӑима пӑрахнӑччӗ. Халӗ ҫӗнӗрен илсе тӑрас шухӑш ҫирӗ-
пленчӗ. Ентешсене те чӗнсе, вӗрентсе калатӑп: ҫырӑнӑр! 

Тепӗр хут журнал юбилейб ячӗпе саламласа сирӗн ӗҫчен 
аллӑрсене хӗрӳллён чӑмӑртатӑп. 

Михаил ВАСИЛЬЕВ, Йӗпреҫ чӑвашӗ. 
Тюмень облаҫӗ, Советски хули 

Пурин ҫинчен те 
ш у х а ш л а р 

«Ялавпа» «Тӑван Атӑла» пӗрлештерсе пӗр 
журнал кӑларма тытӑнас татӑклӑ утӑм умӗнче 
тӑратӑр иккен. Аван! Ырлатӑп, савӑнатӑп. Мат-
турсем! Пушшех те пикенерех ӑшталанма тивет 
ӗнтӗ сирӗн. Мӗнех, аптрасах ӳкмӗр. Еҫӗр ӑнасса 
шанатӑп. Турӑ пулӑшса тӑтӑр сире, тӑванӑмсем! 

Хам енчен сӗнӳ-асӑрхаттарусем те пур. Чи 
малтан журналӑн капашӗпе хулӑнӑшӗ пирки 
тӗплӗн шухӑшламалла. Хуплашка ӳкерчӗкӗ те 
пӗлтерӗшлӗ пултӑр. Иккӗмӗш самант: шрифт. 
Чаплӑ журнала вӗтӗ шрифт пӑсать ҫеҫ. Произве-
дени авторӗсен хушамачӗсене те кӑмӑллӑ шриф-
тпа памалла. 

Журналта вак жанрсене те упраса хӑварас 
килет. Ача-пӑчасем валли те хайлавсем кирлӗ. 
Ман шутпа, кулӑш та, шӳт те вырӑнлӑ пысӑк 
повеҫсемпе романсем хушшинче. Унсӑрӑн я ш -
кин тути купӑста тути-йӳҫҫи ҫеҫ пулӗ. Ахаль-
тен мар пулӗ ӗнтӗ чӑваш авалах пит меллӗн ка­
лана: пӗчӗк хуранӑн пӑтти тутлӑ, тенӗ. Мӑйӑр 
пирки каланӑ, ара, ҫакна. Каларӑшӗ вара мӑйӑра 
кӑна мар, темӗне те пырса тивет. Ҫав шутра — 
литературӑри вак жанрсене те... 

Тепӗр самант: пулас журналӑн ячӗ пирки? 
Пӗр ят хӑвармалла пуль. Ман шутпа, чи лайӑх-
хи, вырӑнли, тӑван ҫын пек тӑванни, пӗртен-
п ӗ р р е : «Тӑван А т ӑ л » . Ш у х ӑ ш л а с а п ӑ х ӑ р . 
Шухӑшлӑр. 

Петр Л Ь В О В . 
Ч у л х у л а облаҫё 

К а м а л т а н 
«Тӑван Атӑлпа» «Ялава» пӗрлештерсе кӑларнӑ 

номер питӗ чаплӑ пулса тухнӑ. Кӑмӑлтан! 
Улӗмрен журнал ячӗ мӗнле пулӗ-ши? Ҫӗнӗ 

ят хурсан та аван пек. Тен, икӗ журнала пӗрлеш-
т е р с е т ӑ р а к а н п ӗ р ят т у п ӑ н ӗ ? В ӑ т ку 
тӗлӗнтермӗш пулӗ! 

«Тӑван Атӑл» журнала 75 ҫулхи менелник яч-
ӗпе саламлатпӑр. Журналта чӑвашла тухакан 
кӗнекесем ҫинчен ытларах реклама пама ан 
ӳркенӗр-ха. Мӗн хак вӗсем? Вӗсене ӑҫта туянма 
пулать? Калавсене ӳкерчӗксемпе илемлетсен 
журнал тата чапланса кайӗ. 

Паллӑ кунсене кашни уйӑхра кӑларса пыни 
питӗ вырӑнлӑ. 

Ырлӑх-сывлӑх сунатпӑр! 
А А Л Е К С А Н Д Р О В А . 

Елчӗк районе, Кивӗ Арланкасси 

Пулашсамар 
«Тӑван Атӑлта» пичетленекен мӗнпур хайла-

ва питӗ юратса вулатпӑр. Вӗсем пире вӗренӳре 
те пулӑшаҫҫӗ. Чӑваш чӗлхипе литературине 
вӗрентекен Светлана Владимировна Ларионова 
ятарласа «чӑваш ачи» кружок та йӗркелерӗ. Ҫак 
кружокра эпир нумай-нумай калавпа сӑвӑ тиш-
керсе тухатпӑр. 

«Тӑван Атӑл» журналта темиҫе ҫул хушши 
«Шкул вулавӗ» ярӑмпа уйӑхсерен шкул програм-
минче палӑртнӑ писательсен произведенийӗсе-
не пичетлесе пычӗҫ. Кӑҫал вӗсем темшӗн курӑ-
нми пулчӗҫ. Пире, вӗренекенсене, питӗ кирлӗ 
вӗсем! Вӗсене ниҫта та тупса илме майсем ҫук-
ҫке. Пулӑшсамӑр, тархасшӑн. 

Алина Петрова. 
Тутарстан, Кивё Ҫӗпрел районӗнчи 

2 - м ё ш вӑтам ш к у л 

